
НАЦРТ

З А П И С Н И К

од шестата седница на Советот за координација и следење на процесот на Партнерството за отворена власт 2024-2026 година одржана на 16.12.2025 година
Скопје, декември 2025 годинa
З А П И С Н И К

Од шестата седница на Советот за координација и следење на процесот на Партнерството за отворена власт 2024-2026 година,

 одржана на 16.12.2025 година 
Шестата седница на Советот започна во 09:00 часот и се одржа во Старата сала за седници
во Владата на Република Северна Македонија.
Претседавач на шестата седница беше г-ѓа Гордана Гапиќ Димитровска, Национален координатор за Партнерството за отворена власт, Министерство за јавна администрација (МЈА).
На седницата присуствуваа членовите: 

· Гордана Гапиќ Димитровска - Национален координатор за Партнерството за отворена власт, Министерство за јавна администрација; 
· Златко Атанасов - Собрание на Република Северна Македонија;

· Марија Сунчевска - Транспаренси Интернатионал;
· Ања Босилкова-Антовска -Балканска мрежа за развој на граѓанско општество; 

· Мелита Гочевска -Министерство за животна средина и просторно планирање;

· Данче Даниловска Бајдевска - Фондација Метаморфозис;
· Стојан Мишев - Здружение за еманципација, еднаквост и солидарност на жените;

· Герман Филков - Центар за граѓански комуникации; 

· Аркин Јахији - Министерство за правда;
како и замениците членови на советот: 

· Марина Шаф-Радеска - Министерство за јавна администрација;

· Јана Велковска - Генерален секретаријат на Владата на Република Северна Македонија;
· Соња Строимановска - Врховен суд на Република Северна Македонија
На седницата не присуствуваа следните членови: Александра Спасевска - Министерство за финансии, Ели Чакар - Министерство за локална самоуправа, Маја Петковска Лесес - Генерален секретаријат на Владата на Република Северна Македонија ( присуствуваше нејзин заменик член - Јана Велковска ), Лидија Таневска Јадровска - Врховен суд на Република Северна Македонија ( присуствуваше нејзин заменик член - Соња Строимановска ), Никола Јовановски – Центар за правни истражувања и анализи, Елизабета Божиноска - ХЕРА- Aсоцијација за здравствена едукација и истражување, Ивана Велкова - АЛДА
На седницата присуствуваа и гости: Рената Костовска - Министерство за енергетика, рударство и минерални суровини и Леа Савева - Министерство за јавна администрација.
*

 *
*
Врз основа на Предлогот на дневниот ред, Советот за координација и следење на процесот на Партнерството за отворена власт 2024-2026 го утврди следниов:

Д Н Е В Е Н   Р Е Д

· Усвојување на Записникот од Петтата седница  на  Советот, одржана на 09.05.2025 
1. Информација за досегашните активности во имплементацијата на Националниот акциски план за Партнерство за отворена власт 2024–2026, Гордана Гапиќ Димитровска, Национален координатор за Партнерството за отворена власт.

2. Презентација на реализирани заложби од Националниот акциски план за Партнерство за отворена власт 2024-2026:

· Заложба 1.3. Јавно објавување на склучените договори за концесии и за воспоставување јавно приватно партнерство, Отворена влада, Рената Костовска, Министерство за енергетика, рударство и минерални суровини  и

· Заложба 2 Информирање на јавноста преку собранискиот ТВ канал, Отворен парламент, Залтко Атанасовски, Парламентарен институт, Собрание на РСМ.
3. Разгледување на Информацијата за временската рамка за ко-креирање на следниот Национален акциски план за Партнерство за отворена власт и утврдување на временската рамка од страна на Советот за ПОВ.

4. Презентација на проектот ,,Заедно за Партнерство за отворена власт: Поддршка на процесот на имплементација и дизајнирање на иднината“, Данче Даниловска Бајдевска, Фондација за интернет и општество „Метаморфозис“.

5. Прашања и предлози                      

                           

                   
                                                                        
  *

 *
*
Шестата седница на Советот за координација и следење на процесот на Партнерството за отворена власт 2024-2026 година ја отвори г-ѓа Гордана Гапиќ Димитровска - Национален координатор за Партнерството за отворена власт во улога на претседавач на оваа седница. 
На самиот почеток на седницата, беше усвоен Записникот од Петтата седница на Советот, одржана на 09.05.2025. 
*

 *
*

Работен дел:

Точка 1


Гордана Гапиќ Димитровска, Национален координатор за Партнерството за отворена власт, даде краток осврт за досегашните активности во рамки на имплементацијата на Националниот акциски план за Партнерство за отворена власт 2024–2026. Таа информираше за одржаниот тематски состанок на Владата во септември, на кој присуствуваше и извршниот директор на ПОВ, Ајдан Ејакузе, при што членовите на Владата беа запознаени со принципите, активностите и можностите што ги нуди Партнерството за отворена власт. Беше посочено дека е одржан и состанок со членовите на работната група, како и учеството на Глобалниот самит за ПОВ, каде земја домаќин беше Шпанија.
Во своето излагање, таа нагласи дека е потребно зголемено ангажирање на сите засегнати страни, имајќи предвид дека дел од активностите предвидени со Акцискиот план сè уште не се започнати и посочи на потребата од дополнителен поттик за работните групи и членовите со цел поефикасна реализација на активностите. 

Дополнително, Герман Филков ги истакна и клучните теми од Самитот во Шпанија, меѓу кои одговорното користење на вештачката интелигенција и развојот на дигитална јавна инфраструктура. На крајот, Гордана Гапиќ Димитровска заклучи дека при подготовката на наредниот Акциски план ќе се посвети поголемо внимание на изборот на заложбите и на критериумите за нивна евалуација.

Точка 2
Рената Костовска од Министерството за енергетика, рударство и минерални суровини информираше дека надлежностите за јавно-приватно партнерство преминуваат од Министерството за економија во Министерството за енергетика, рударство и минерални суровини (МЕРМС). Со цел зголемување на транспарентноста на договорите за јавно-приватно партнерство, Бирото за јавни набавки изврши надградба на електронскиот систем за јавни набавки, со воспоставување нов модул кој овозможува јавните партнери електронски да ги објавуваат склучените договори како документи.

Беше истакнато дека Бирото за јавни набавки е на располагање за поддршка, а во наредна фаза се планира подготовка на прирачници за работа на  централно и локално ниво, во соработка со БЈН и МЕРМС. МЕРМС води регистар за јавно-приватно партнерство, при што со уредба на Владата е предвидено јавно објавување и на самите договори.

Дополнително, информираше дека е подготвено циркуларно писмо и е доставено до сите инволвирани страни, со се задолжуваат да ги достават потребните податоци до МЕРМС. Во таа насока, најавен е и состанок со Заедница на единиците на локална самоуправа на Република Северна Македонија и засегнатите институции, со цел подобра координација и поттикнување на навремено доставување на информациите. Посочено беше и дека во новото законско решение е предвидено автоматско генерирање на Регистарот на податоци, меѓутоа законот е вратен на доработка.
Во однос на Собранискиот ТВ канал, Златко Атанасовски од Парламентарен институт, Собрание на РСМ посочи дека недостигаат индикатори за мерење на зголемената гледаност, како и потреба од проширување на програмската содржина со дополнителни емисии. Информирано беше дека каналот е организациски унапреден со воспоставување сопствена режија во рамки на Собранието. За наредната година е предвидено вклучување на настан поврзан со Партнерството за отворена власт, при што беше нагласено дека во моментов е вклучена само една организација и постои потреба од проширување на учеството. Дополнително, најавени се активности за развој на вештачка интелигенција врз основа на податоците на Собранието, како и подготовка на насоки за нејзино користење.
Точка 3

Во рамки на оваа точка беше разгледана Информацијата за временската рамка за ко-креирање на следниот Национален акциски план за Партнерство за отворена власт. Беше презентирано дека постојат три можни опции за изработка на новиот Национален акциски план, при што, врз основа на досегашното искуство, членовите на Советот се согласија дека најсоодветна е втората опција. Согласно оваа опција, новиот Национален акциски план ќе се изработи со краен рок до октомври 2026 година, со цел истиот да биде разгледан и усвоен од Советот во ноември, а од Владата во декември 2026 година.

Воедно, беше договорено од редот на членовите на Советот за ПОВ да се формира работна група за отпочнување на процесот на ко-креирање, која ќе биде задолжена за подготовка и моделирање на потребните документи, како и за утврдување на временската рамка за активностите и останатите релевантни елементи. Во работната група беа предложени: Гордана Гапиќ Димитровска, Данче Даниловска Бајдевска, Герман Филков, Стојан Мишев и Маја Петковска Лесес, со можност дополнително да се приклучат и други членови.
Беше најавено дека првиот состанок на работната група ќе се одржи по 20 јануари, по што подготвените документи ќе бидат доставени до Советот за разгледување и усвојување.
Точка 4

При разгледување на оваа точка од дневниот ред, Данче Даниловска Бајдевска од Фондација за интернет и општество „Метаморфозис“ го презентираше проектот „Заедно за Партнерство за отворена власт: Поддршка на процесот на имплементација и дизајнирање на иднината“. Даниловска Бајдевска информирмираше дека, по добивањето на проектот, е направена анализа на можностите за реализирање на активностите од Националниот акциски план, при што е избрана заложбата 4.1 како и да се поддржи процесот на ко-креирање.

Беше истакнато дека реализацијата на заложбата 4.1 е планирана за периодот од ноември 2025 до октомври 2026 година, при што е истакната одличната соработка со Министерството за финансии. Проектот располага со мрежа на граѓански организации, а „Метаморфозис“ ја има координаторската улога.

Дополнително, информираше дека се воспоставени соодветни органи за управување, а Управниот комитет во изминатиот период извршил ажурирање на податоците за членството. Во моментов, мрежата брои 43 регистрирани членови, а до крајот на јануари се планира испраќање таргетирани покани до други граѓански организации за нивно вклучување. Советот за ПОВ ќе биде редовно информиран за текот на процесот.
Точка 5

При крајот на седницата, Гордана Гапиќ Димитровска предложи во 2026 година порталот на ПОВ да се освежи со нов дизајн, да се зголеми неговата употребливост и да се сподели ажурираната листа на членови на мрежата. Стојан предложи да се посвети поголемо внимание на организациската структура во министерствата.

*

*
*

Седницата заврши во 11.00 часот.

_______________________, 

ко-претседател на Советот за координација и следење на процесот на Партнерството за отворена власт 2024-2026 година



